
Ӈəтумямуо Иисусə Христосə

1 Ттүхəны ӈонсыдиə кəрсу хозүрь императорə Августəгəтə имə,

хотəрəбтукутүө бəндəй ӈанасанə" Римə империетə". 2 Тəтти исүө

нерəптə хотəрəбтукуся. Сыты мелыз̌ыры"дизə, каӈгə Сириятəны

барбүмүнсүө Квириний. 3 Бəнде" коныдие" хотəрубтукусядя,

ӈонəнтуӈ коруз̌утүӈдя. 4 Иосиф тəбтə коныдие — Галилеягəтə,

кору"китə Назаретə, Иудеядя, Давидə коруз̌ə"дя, нимти"литиə

Вифлеемə. Коныдие тəниа, сыты исүө Давидə тансəгəтə иммə. 5

Сыты коныдие хотəрубтукусядя Мария нану, мяз̌андəкəтыə нанту.

Мария исүе тандя"а. 6 Вифлеемəтəны ихүөзи, туйсүө карəмуту

дялы. 7 Сыты карəдүз̌ə куодүмунүотəны. Тəтти исүө сыты нерəптə

нүозы. Дүйкəлəсы тəндəмты, хуансуоӈы дямаз̌ə" ӈомабтугуся

кунди, сытиӈ нонсубсякали исүөгəй. 8 Тəндə моу əмəниканы исүө"

кəтубтугутүо", сытыӈ нилыдие" тəнини, муунсуо" хииндя

дямаз̌үтүӈ. 9 Ӈəзунынтыӈ ӈəтумы"ə ангелə, Ӈуонтə каттəгүмтүдө

сытыӈ ситтязүтəнунту. Сытыӈ ани"əмəны хыымсыə". 10 Ангелə

муну"о дязəтуӈ: «Ниӈыры" хылəдятə"! Мəнə мындытым нягə

дүрымы — аника"а нялу тыӈ ӈанасанутү" дязыкү". 11 Əмə дялы

Давидə кору"тини ӈəтумы"ə Түдүркүтүөры, Барбə Христос

(Ӈəтəрутуо Ӈуонтəтəнə). 12 Əмты тыӈ ӈанүзүмтүрү": тыӈ

ӈəз̌əсутəру" нүо, дүйкəлəмə, дямаз̌ə" ӈомабтугуся кунсыны итүо».

13 Лəкəряряй ангелə ситтямəны ӈəтумы"ə" ӈукəгə" тəрəди",

хуся"туо" Ӈуонтə: 14 «Хүся"лута" Ӈуонтө, бөнтуны итүо! Нягəй

нилыӈə" моунтəны ӈанасанə", Сыты монүнтүтү"!» 15 Ангелə"

хурси"индə" ӈуодя. Кəтубтугутүо" буогəлиə" нятуӈдя: «Коныгумы"

Вифлеемəдя, катемəкумы", ма дебтубу дятəну Ӈуонтə». 16 Сытыӈ

тиминся биаиндə", ӈəз̌и"ə" Мария Иосифə нану ӈоно Нүо. Сыты

тондяйтисиə дямаз̌ə" ӈомабтугуся кунсыны. 17 Катемаса тəндə,

сытыӈ дебтудүо", ма сытыӈ диндихи" Нүонимəны. 18 Дүрымы



кəтубтугутүо" хясəдүө бəндəй, сылы дильситихи. 19 Мария

сынерырсыə ӈоно латү"сүо бəнсə ӈондатəнынты. 20 Кəтубтутугүо"

хурсəдитə", хүся"са Ӈуонтə: бəнсə исүө тəниа куниа мунубу дязəтуӈ

ангелə.


